
Methodoleg
Mae Sefyllfa’r Wladwriaeth yn cyfuno dau fath o ymchwil. Er mwyn deall 
agwedd y cyhoedd, comisiynwyd Ipsos UK gan Deloitte a Reform i gynnal 
arolwg ar-lein a gafodd ymatebion gan 5,721 o oedolion rhwng 16 a 75 oed yn 
y DU, a hynny rhwng 13 a 19 Rhagfyr 2024. Gosodwyd cwotâu i adlewyrchu 
proffil hysbys poblogaeth all-lein oedolion y DU a chyflawnwyd sampl hwb 
yng Nghymru, yr Alban a Gogledd Iwerddon. Cafwyd cyfanswm o 687 o 
ymatebion yn yr Alban, 697 yng Nghymru, a 501 yng Ngogledd Iwerddon. 
Ar gyfer ffigurau’r DU, mae’r canlyniadau wedi’u pwysoli’n ôl i’r gyfran gywir 
ar gyfer pob gwlad. Lle nad yw’r ymatebion yn rhoi cyfanswm o 100, mae 
hyn oherwydd talgrynnu cyfrifiadurol neu gwestiynau sy’n gofyn am ddewis 
atebion lluosog. 

Mae ein hymchwil ansoddol yn cynnwys cyfweliadau â mwy nag 80 o 
arweinwyr yn y llywodraeth a gwasanaethau cyhoeddus. Maent yn cynnwys 
uwch-weision sifil, arweinwyr yr heddlu, prif weithredwyr cynghorau, 
swyddogion y GIG a chynrychiolwyr etholedig. Cynhaliwyd y cyfweliadau rhwng 
Hydref 2024 a Chwefror 2025. 

Barn y cyfweleion eu hunain a ddyfynnir yn yr adroddiad hwn ac nid 
barn Deloitte neu Reform.

Rhagymadrodd

Croeso i Sefyllfa’r Wladwriaeth 2025.

Ers mwy na degawd, mae’r adroddiad 
blynyddol hwn wedi dod ag arolwg 
o’r cyhoedd yng Nghymru ynghyd â 
chyfweliadau gan arweinwyr y llywodraeth a 
gwasanaethau cyhoeddus. Trwy ymdoddi’r 
ddwy elfen ymchwil hyn â’i gilydd, mae’n 
rhoi barn ar y wladwriaeth gan y bobl 
sy’n dibynnu arni a’r bobl sy’n ei rhedeg.

Mae Sefyllfa’r Wladwriaeth 2025 yn canfod bod y cyhoedd 
yng Nghymru yn pryderu am gostau byw a’r GIG, ochr 
yn ochr â phryderon cynyddol ynghylch amddiffyn. Mae 
ein harolwg hefyd yn canfod bod pobl yng Nghymru yn 
canolbwyntio’n unigryw ar gyflwr seilwaith o gymharu â 
rhannau eraill o’r DU – mae’r cyhoedd yn cydnabod bod yr 
angen am gysylltedd yn sylfaenol i’n llwyddiant economaidd.

Roedd ein cyfweliadau ag arweinwyr y sector cyhoeddus, 
fel erioed, yn hynod o ddiddorol, yn sobreiddiol ac yn 
galonogol i’r un graddau. Dywedasant wrthym am yr heriau 
difrifol a wynebir gan lawer o wasanaethau cyhoeddus ar ôl 
degawd anodd. Ond fe ddywedon nhw wrthym hefyd am 

eu hoptimistiaeth ar gyfer diwygio beiddgar a chyfleoedd 
trawsnewidiol – yn ogystal â dewisiadau anodd – sy’n aros am 
y llywodraeth nesaf i Gymru yn 2026.

Gellir darllen yr adroddiad hwn ar gyfer Cymru ochr yn 
ochr â’n hadroddiad DU i gael persbectif deuol. Yn y 
cyfamser, diolch i bawb a gymerodd ran yn ein harolwg 
a’r holl arweinwyr eithriadol a rannodd eu syniadau i lywio 
ein hymchwil. Gobeithiwn y bydd Sefyllfa’r Wladwriaeth 
yn parhau i ddod â thystiolaeth i ddadleuon ar ddiwygio’r 
sector cyhoeddus ac yn dathlu popeth y mae llywodraeth a’r 
gwasanaethau cyhoeddus yn ei gyflawni. 

De-orllewin Lloegr a Chymru

Gostwng blaenoriaeth gweithredu ar gyfer 
newid hinsawdd

o bob deg o'r cyhoedd yng 
Nghymru yn hyderus y bydd y 
wlad yn cyrraedd ei tharged sero 
net yn 2050

3 phwynt

Tai fforddiadwy

Mewnfudo

Swyddi a thwf

Gofal cymdeithasol

= GIG

= Costau byw

Gogledd
Iwerddon
Yn fwyaf tebygol o 
fod am leihau trethi

Teyrnas Unedig o genhedloedd a rhanbarthau

Lloegr
Yn fwyaf pryderus am 
fewnfudo a 
throsedd

47% o’r cyhoedd yn disgwyl 
y bydd mwy o 
wariant a 
threthiant i ddod
I fyny 17% ers y llynedd

Mae

Nid yw

Cymru
Mwy o bryder am  
y GIG, seilwaith a gofal 
iechyd meddwl

Pum prif flaenoriaeth y cyhoedd ar gyfer gwelliant Amserau caled

1
1
2

4
3

5

Ydyn ni'n dod yn hunanfodlon o ran yr 
hinsawdd?

Yr Alban
Yn fwyaf hyderus y bydd 
eu llywodraeth yn cael 
effaith gadarnhaol

Mae’r cyhoedd yng 
Nghymru yn llawer 
mwy pryderus am y 
rhagolygon ar 
gyfer amddifyn na 
blwyddyn yn ôl

Sefyllfa’r Wladwriaeth 2025
Cipolwg ar arolwg dinasyddion Cymru

Sefyllfa’r Wladwriaeth 2025
Cipolwg cyflym ar y cyfweliadau

Themâu allweddol o’n 
cyfweliadau ymchwil

Mae etholiad Senedd 2026 
eisoes yn amlygu ar y gorwel

Mae dewisiadau anodd ond 
cyfleoedd trawsnewidiol yn 
aros am y llywodraeth nesaf i 
Gymru

Llywodraeth leol: ad-drefnu, 
diwygio neu gwtogi?

Rhaid i seilwaith baratoi’r ffordd 
at dwf

Mae’r ffydd mewn sero net 
yn parhau i fod yn gryf ond 
mae arweinwyr yn synhwyro 
gostyngiad o ran blaenoriaeth, 
cyflymder a chynnydd

1.

2.

3.

4.

5.

Pum dyfyniad sy’n  diffinio sefyllfa’r wladwriaeth 2025

Y gofyn cyntaf ar unrhyw 
lywodraeth yw gwybod y  gellir    
 ei disodli. 
 Mae hynny’n iach. 
Aelod o’r Senedd

Dylem  dderbyn  nifer yr 
awdurdodau lleol sydd gennym  
 a gwneud iddo weithio. 
Prif Weithredwr Cyngor

Mae San Steffan ar ei hôl hi o 
ran trafnidiaeth integredig.  Ein  
 gwahaniaeth mawr yw bod   
 gennym ni weledigaeth. 
Cyfarwyddwr, Corff Hyd Braich

 Y risg yw aros yn adweithiol.  
Ni allwch fod yn strategol a 
bod ar y blaen gyda materion 
fel hinsawdd pan fyddwch ar y 
droed ôl yn barhaol.
Prif Weithredwr Cyngor

Nid oes gennym ni’r bobl i godi 
ffermydd gwynt, na gweithio ar 
ynni’r llanw.  Nid yw’r agenda  
 werdd yn mynd i unman. 
Seneddwr

Llywir ein hadroddiad 
gan gyfweliadau â mwy 
nag

80
o arweinwyr yn y sector 
cyhoeddus yn y DU, gan 
gynnwys cynrychiolwyr 
etholedig, uwch-
weision sifil, arweinwyr 
yr heddlu, prif 
weithredwyr cynghorau 
a swyddogion y GIG.

Sefyllfa’r Wladwriaeth 2025
Mewn tri gair

Roedd pob cyfweliad 
gydag arweinwyr y sector 
cyhoeddus yn gorffen gyda’r 
cwestiwn canlynol: mewn 
tri gair, beth yw sefyllfa’r 
wladwriaeth?
Dyma’r atebion

Allwedd: Cadarnhaol Niwtral Negyddol Mae maint y ffont yn cyfleu amlder Cliciwch i weld 
Wordle wedi’i 

chwyddo mewn

Crynodeb gweithredol

Mae Sefyllfa’r Wladwriaeth yn rhoi golwg flynyddol 
ar y sector cyhoeddus gan y bobl sy’n ei ddefnyddio 
a’r bobl sy’n ei redeg. Mae’r adroddiad yn cyfuno 
dau fath o ymchwil drwy ddwyn ynghyd arolwg o’r 
cyhoedd yn y DU ochr yn ochr â chyfweliadau ag 
arweinwyr y llywodraeth.

Holodd ein harolwg, a gynhaliwyd gan Ipsos UK, 5,712 o oedolion y DU am 
eu hagwedd tuag at lywodraeth a gwasanaethau cyhoeddus. Roedd hyn yn 
cynnwys 697 o oedolion yng Nghymru. Ar gyfer ein cyfweliadau, buom yn siarad 
â mwy nag 80 o arweinwyr y sector cyhoeddus, gan gynnwys uwch-weision sifil, 
prif weithredwyr cynghorau ac arweinwyr y GIG ym mhob gwlad yn y DU. 

Yn gryno
Mae Sefyllfa’r Wladwriaeth 2025 yn canfod bod y cyhoedd yng Nghymru 
yn bryderus iawn am gostau byw a’r GIG ochr yn ochr â phryderon 
cynyddol ynghylch amddiffyn. Mae ein harolwg hefyd yn canfod bod pobl 
yng Nghymru yn canolbwyntio’n unigryw ar gyflwr eu seilwaith o gymharu 
â rhannau eraill o’r DU. Ar draws y sector cyhoeddus, mae arweinwyr yn 
uchelgeisiol am newid a fydd yn rhoi gwasanaethau ar sylfaen sy’n fwy 
cynaliadwy. A chydag etholiad i’r Senedd ar y gorwel yn 2026, mae llawer 
yn rhagweld dewisiadau anodd ond cyfleoedd trawsnewidiol yn aros am y 
weinyddiaeth nesaf.

Deg canfyddiad allweddol

Mae’r GIG a chostau byw yn 
parhau i fod yn flaenoriaethau 
cyhoeddus ar gyfer camau 
gweithredu
Mae ein harolwg blynyddol ar 
flaenoriaethau cyhoeddus yn canfod 
bod y cyhoedd yng Nghymru yn poeni 
fwyfwy am y GIG a’r argyfwng costau 
byw parhaus.

Cynllun twf y bobl: gwella ein 
hiechyd, ein sgiliau a’n seilwaith
Wrth i lywodraeth ar bob lefel fynd ar 
drywydd twf, gofynnodd ein harolwg 
i’r cyhoedd beth yw’r ysgogwyr mwyaf 
yn eu barn nhw. Y tri phrif ateb yng 
Nghymru oedd gwella iechyd y genedl, 
gwella sgiliau, a buddsoddi mwy mewn 
seilwaith.

Pwysigrwydd ymddiriedaeth
Dywedodd mwy na hanner y 
cyhoedd a holwyd wrthym fod ‘colli 
ymddiriedaeth y cyhoedd’ yn her 
sylweddol i wasanaethau cyhoeddus 
Cymru. Yn erbyn y cefndir hwnnw, 
canfu’r arolwg lefel gymharol fywiog o 
ymddiriedaeth yn y Senedd o gymharu 
â llywodraeth y DU, ond yn dal i fod ar 
y cyfan yn negyddol ynghylch eu gallu i 
gyflawni prosiectau mawr.

Ynghanol egin gwyrdd o 
bositifrwydd, mae Cymru yn poeni 
am y GIG, seilwaith ac amddiffyn
Er bod ein harolwg yn dangos egin 
gwyrdd o optimistiaeth ymhlith y 
cyhoedd, mae hefyd yn canfod bod 
pobl yng Nghymru yn gymharol 
besimistaidd am ddyfodol y GIG, 
seilwaith ac amddiffyn.

Crynodeb gweithredol

Deg canfyddiad allweddol (Parhad)

Mae Cymru wedi’i rhannu’n fras o ran agwedd at 
drethi a gwariant ond mae’n disgwyl bod codiadau 
treth ar y gorwel
Mae ein harolwg yn canfod bod y cyhoedd yng Nghymru 
wedi’u rhannu’n fras o ran a fyddai’n well ganddyn nhw 
drethi is neu wariant cyhoeddus uwch – gyda’r dewis yn 
ffafrio trethi is ychydig. Ond mae nifer y bobl sy’n disgwyl i 
drethi gynyddu wedi codi’n sylweddol yn ystod y flwyddyn 
ddiwethaf.

Mae etholiad Senedd 2026 eisoes yn amlygu ar y gorwel
Ar ôl degawdau o sefydlogrwydd cymharol yng 
ngwleidyddiaeth Cymru, mae’r blynyddoedd diwethaf 
wedi gweld rhai newidiadau cyflym ar frig y llywodraeth. 
Mae ethol gweinyddiaeth newydd yn San Steffan wedi 
ychwanegu at yr ymdeimlad hwnnw o newid, ac wedi 
canolbwyntio sylw ar etholiad Senedd 2026 – y gyntaf o 
dan set newydd o reolau etholiadol.

Llywodraeth leol: ad-drefnu, diwygio neu gwtogi?
Siaradodd sawl un o’r cyfweleion am fanteision ac 
anfanteision ad-drefnu llywodraeth leol – ond dadleuodd 
rhai mewn llywodraeth leol mai’r cwestiwn pwysicaf yw 
beth i’w ddiwygio yn hytrach nag a ddylid ei had-drefnu. 

Mae dewisiadau anodd ond cyfleoedd trawsnewidiol 
yn aros am y llywodraeth nesaf i Gymru
Dywedodd arweinwyr y sector cyhoeddus wrthym y bydd 
dewisiadau gwariant anodd yn aros am y llywodraeth 
nesaf i Gymru. Ond roedden nhw hefyd yn dadlau y bydd 
mandad newydd yn agor cyfleoedd trawsnewidiol yn y 
system y gall y weinyddiaeth nesaf fwrw ymlaen â hwy.

Rhaid i seilwaith baratoi’r ffordd at dwf
Archwiliodd ein cyfweliadau farn arweinwyr y sector 
cyhoeddus am dwf economaidd, gan ddod o hyd i ystod o 
safbwyntiau gwrthdrawiadol. Roedd nifer o seneddwyr yn 
cwestiynu ymgysylltiad Llywodraeth Cymru â busnes, tra 
oedd prif weithredwyr cynghorau yn dweud wrthym fod 
gwariant y llywodraeth ar seilwaith yn allweddol. 

Mae’r ffydd mewn sero net yn parhau i fod yn gryf 
ond mae arweinwyr yn synhwyro gostyngiad o ran 
blaenoriaeth, cyflymder a chynnydd
Mae newid yn yr hinsawdd yn parhau i fod yn broblem 
fawr i lawer o arweinwyr ar draws y sector cyhoeddus 
ond nid yw’r flaenoriaeth y mae llawer am iddo fod. 
Dywedodd cyfweleion wrthym fod pwysau di-baid o ddydd 
i ddydd yn eu gadael heb fawr o led band nac adnoddau 
i wneud cynnydd ar y ffordd i sero net. Ar yr un pryd, 
mae’n ymddangos bod diddordeb y cyhoedd – a’r brys 
gwleidyddol a ddaw yn ei sgil – wedi lleihau.

Crynodeb gweithredol
Argymhellion

Mae ein hymchwil yn tynnu sylw at bedwar argymhelliad:

Gosod gweledigaeth hirdymor ar gyfer y sector 
cyhoeddus a sut y bydd yn gwella bywyd yng Nghymru
Dywedodd arweinwyr y sector cyhoeddus wrthym eu bod  am  
 weld diwygiadau beiddgar  a fydd yn gweld gwasanaethau’n 
fwy cydgysylltiedig, yn canolbwyntio’n fwy ar y dinesydd, ac 
yn manteisio’n well ar botensial technoleg. Er bod cynlluniau 
presennol Llywodraeth Cymru yn canolbwyntio ar ddatrys 
heriau uniongyrchol y sector, mae ein hymchwil yn awgrymu  
 bod angen gweledigaeth hirdymor ar gyfer y sector.  
Gallai’r weledigaeth honno fynd y tu hwnt i ddatrys problemau’r 
sector i roi darlun cymhellol o sut olwg allai fod ar Lywodraeth 
Cymru a gwasanaethau cyhoeddus yn y dyfodol, sut deimlad 
gallai gweithio ynddynt fod, a beth y gallent ei gyflawni i’r cyhoedd.  

Creu mwy o sŵn am yr agenda werdd
Mae ein hymchwil yn canfod bod y cyhoedd yn poeni 
llai am newid hinsawdd – a’u bod efallai hyd yn oed yn 
hunanfodlon – a bod arweinwyr y sector cyhoeddus yn 
pryderu na fydd targedau sero net yn cael eu cyrraedd. 
Mae hynny’n awgrymu  bod angen dybryd i bob  
 sefydliad a busnes sy’n ymwneud â phontio i sero  
 net  i gynnwys y cyhoedd yn yr agenda hinsawdd a 
pham ei bod yn bwysig. 

Cynyddu llwyddiannau technoleg ‘effaith eurgylch’ y 
sector cyhoeddus
Er bod sylwebaeth yn aml yn canolbwyntio ar y problemau, 
mae sector cyhoeddus y DU wedi  cyflwyno rhai  
 defnyddiau o dechnoleg o’r radd flaenaf.  Yn hytrach 
nag ail-greu atebion newydd bob tro, dylai’r sector ystyried 
sut y gall dyfu ei enghreifftiau gorau – y prosiectau ag effaith 
eurgylch – i greu defnyddiau newydd. 

Darparu ffigurau rheolaidd ar ‘fwlch y sector cyhoeddus’
Mae ein harolwg yn dangos bod y cyhoedd yn deall  
 y pwysau ariannu ar wasanaethau cyhoeddus.  Caiff 
y farn honno ei llywio gan ddiweddariadau rheolaidd ar 
gyflwr cyllid cyhoeddus a setliadau cyllidebol ar draws y 
sector cyhoeddus. Yr hyn sydd ar goll yw barn am y bwlch 
rhwng yr hyn y gall y setliadau ariannu hynny eu cyflawni yn 
erbyn y galwadau sydd arnynt.

1. 2.

3. 4.

Barn y cyhoedd
am y sector cyhoeddus

Barn y cyhoedd am y sector cyhoeddus

Mae ein harolwg Sefyllfa’r Wladwriaeth blynyddol, a 
gyflwynir gan Ipsos UK, yn profi hwyl y cyhoedd am y 
llywodraeth a gwasanaethau cyhoeddus. 

Eleni, mae’r cyhoedd yng Nghymru yn teimlo’n gynyddol bryderus am 
ddiogelwch gwladol ond mae newid yn yr hinsawdd wedi llithro fel 
blaenoriaeth iddynt.

Mae ein cwestiynau blynyddol ar ymddiriedaeth, hyder ac optimistiaeth 
hefyd yn awgrymu newid mewn agwedd. Ar ôl blynyddoedd o besimistiaeth 
gynyddol, mae’r arolwg yn dangos teimlad mwy cadarnhaol tuag at 
lywodraeth a gwasanaethau cyhoeddus.

Mae’r adran hon o Sefyllfa’r Wladwriaeth yn nodi canfyddiadau ein harolwg 
diweddaraf.

Pethau allweddol i fyfyrio arnynt

Mae’r GIG a chostau byw yn parhau i 
fod yn flaenoriaethau cyhoeddus ar 
gyfer camau gweithredu
Mae ein harolwg blynyddol ar 
flaenoriaethau cyhoeddus yn canfod bod 
y cyhoedd yng Nghymru yn poeni fwyfwy 
am y GIG a’r argyfwng costau byw parhaus.

Cynllun twf y bobl: gwella ein 
hiechyd, ein sgiliau a’n seilwaith
Wrth i lywodraeth ar bob lefel fynd ar 
drywydd twf, gofynnodd ein harolwg i’r 
cyhoedd beth yw’r ysgogwyr mwyaf yn 
eu barn nhw. Y tri phrif ateb yng Nghymru 
oedd gwella iechyd y genedl, gwella sgiliau, a 
buddsoddi mwy mewn seilwaith.

Ynghanol egin gwyrdd o 
bositifrwydd, mae Cymru yn poeni 
am y GIG, seilwaith ac amddiffyn
Er bod ein harolwg yn dangos egin 
gwyrdd o optimistiaeth ymhlith y 
cyhoedd, mae hefyd yn canfod bod pobl 
yng Nghymru yn gymharol besimistaidd 
am ddyfodol y GIG, seilwaith ac 
amddiffyn.

Pwysigrwydd ymddiriedaeth
Dywedodd mwy na hanner y cyhoedd a 
holwyd wrthym fod ‘colli ymddiriedaeth y 
cyhoedd’ yn her sylweddol i wasanaethau 
cyhoeddus Cymru. Yn erbyn y cefndir 
hwnnw, canfu’r arolwg lefel gymharol fywiog 
o ymddiriedaeth yn y Senedd o gymharu 
â llywodraeth y DU, ond ar y cyfan yn 
negyddol o hyd gyda phryderon ynghylch ei 
gallu i gyflawni prosiectau mawr.

Mae Cymru wedi’i rhannu’n fras o 
ran agwedd at drethi a gwariant ond 
mae’n disgwyl bod codiadau treth ar 
y gorwel
Mae ein harolwg yn canfod bod y 
cyhoedd yng Nghymru wedi’u rhannu’n 
fras o ran a fyddai’n well ganddyn nhw 
drethi is neu wariant cyhoeddus uwch – 
gyda’r dewis yn ffafrio trethi is ychydig. 
Ond mae nifer y bobl sy’n disgwyl i drethi 
gynyddu wedi codi’n sylweddol yn ystod y 
flwyddyn ddiwethaf.

Pryderon cynyddol ynghylch seilwaith ond costau byw a’r GIG yn parhau i fod 
yn brif flaenoriaethau’r cyhoedd yng Nghymru

Gofynnodd ein harolwg i’r cyhoedd 
enwi ei brif flaenoriaethau ar gyfer 
gwella. Am y drydedd flwyddyn, mae’r 
cyhoedd yng Nghymru yn gweld  
 costau byw a’r GIG fel eu prif   
 blaenoriaethau ar gyfer gwelliant. 

C: Pa rai o’r canlynol ddylai fod yn brif flaenoriaethau ar gyfer gwella yn y DU dros yr ychydig flynyddoedd nesaf?

Newid ers Sefyllfa’r
Wladwriaeth 2024

Sylfaen: 697 o oedolion 16-75 oed yng Nghymru (ar-lein)

15%Defnyddio deallusrwydd artiffisial a thechnolegau eraill

Amddiffyn rhag COVID-19 a chlefydau pandemig pellach

Cyfleoedd i oedolion wella eu sgiliau

Cysylltiadau rhyngwladol, lle'r DU yn y byd

Anghydraddoldeb rhwng gwahanol ranbarthau

Anghydraddoldeb rhwng gwahanol grwpiau mewn cymdeithas

Masnach gyda gwledydd eraill

Amddiffyn a diogelwch gwladol

Addysg ysgol a’r blynyddoedd cynnar

Gwarchod yr amgylchedd naturiol (e.e. afonydd, anifeiliaid)

Newid hinsawdd

Troseddu a phlismona

Gofalu am iechyd meddwl a llesiant pobl

Seilwaith y wlad (e.e. ffyrdd, rheilffyrdd)

Argaeledd tai fforddiadwy

Mewnfudo a diogelwch y ffin

Swyddi a thwf economaidd

Gofal cymdeithasol (pobl hŷn, oedolion sy’n agored
i niwed a phlant)

Y GIG

Costau byw

Cynllun twf y bobl: gwella ein llesiant a’n sgiliau

Wrth i lywodraeth ar bob lefel fynd ar drywydd 
twf economaidd, gwnaethom ofyn i’r cyhoedd pa 
ffactorau y maent yn credu fydd yn sicrhau economi 
sy’n gryfach. 

Yng Nghymru – fel yng ngweddill y DU – y ddau brif 
ymateb oedd  ‘gwella iechyd y genedl’ a ‘gwella  
 addysg y genedl’.  Mae hynny’n ein hatgoffa, er bod 
amgylchedd o blaid twf ar gyfer busnes yn bwysig, 
mae amgylchedd sydd o blaid twf i bobl yn bwysig 
hefyd.

Yn yr un modd â’r Alban,  gwariant cyhoeddus  
 ar seilwaith yng Nghymru yw’r trydydd ffactor  
 pwysicaf. 

C: Pa rai o’r canlynol, os o gwbl, ydych chi’n meddwl sydd bwysicaf ar gyfer gwella twf economaidd yng Nghymru 
dros yr ychydig flynyddoedd nesaf?

Sylfaen: 697 o oedolion 16-75 oed yng Nghymru (ar-lein)

Lleihau treth i fusnesau

Lleihau rhwystrau i fasnachu â gwledydd eraill

Adeiladu mwy o gartrefi

Sicrhau bod hawliau gweithwyr yn cael eu diogelu

Annog busnesau yn yr un ardaloedd lleol i gydweithio gyda chynllun ar y cyd

Denu buddsoddwyr tramor

Annog y defnydd o dechnolegau newydd

Lleihau rheoliadau i fusnesau

Sicrhau bod hawliau defnyddwyr yn cael eu diogelu

Mae’r cyhoedd yng Nghymru yn deall y pwysau ar wasanaethau cyhoeddus, 
ond mae iriedaeth yn bwysig hefyd

Gofynnodd ein harolwg beth y mae’r cyhoedd yn ei 
weld fel yr heriau mwyaf i wasanaethau cyhoeddus 
yn y blynyddoedd i ddod.  Ar draws y cehedloedd 
yn y Deyrnas Unedig, o gryn dipyn, yr ateb mwyaf 
cyffredin oedd diffyg cyllid. Mae hyn yn awgrymu  
 dealltwriaeth eang o’r straen ar gyllid cyhoeddus. 

Yr ail ymateb mwyaf cyffredin – a grybwyllwyd gan 
fwy na hanner y cyhoedd – oedd  y risg y byddai’r  
 gwasanaethau cyhoeddus yn colli’r ymddiriedaeth   
 a roddir ynddynt. 

C: Pa un o’r canlynol, os o gwbl, ydych chi’n meddwl fydd yr her(iau) mwyaf i wasanaethau cyhoeddus yn eu 
cyfanrwydd dros y pum mlynedd nesaf?

Sylfaen: 697 o oedolion 16-75 oed yng Nghymru (ar-lein)

Gormod o alw am wasanaethau gan y cyhoedd

Yr angen i ddarparu gwasanaethau yn fwy effeithlon

Llogi a chadw staff da a morâl cadarnhaol

Sut i wrando a chynnwys y cyhoedd yn fwy mewn penderfyniadau

Mynd i'r afael ag effeithiau newid hinsawdd

Cydgysylltu â gwasanaethau cyhoeddus eraill i weithio'n well

Diogelu data personol a chadw gwybodaeth yn ddiogel

Integreiddio deallusrwydd artiffisial a chadw’n gyfredol â thechnoleg

Gweithio'n dda gyda busnesau ac elusennau

Dim/Dim heriau

Mae ymddiriedaeth yn Llywodraeth Cymru wedi aros yn gymharol sefydlog

Bob blwyddyn, mae ein harolwg 
Sefyllfa’r Wladwriaeth yn archwilio 
lefelau ymddiriedaeth yn y llywodraeth 
ar draws ystod o alluoedd. Eleni, canfu 
fod  ymddiriedaeth yn Llywodraeth  
 Cymru wedi parhau’n gymharol  
 sefydlog a chytbwys,  ond bod 
pryderon nodedig ynghylch cyflawni 
prosiectau mawr a chanlyniadau i’r 
cyhoedd.

C: I ba raddau, os o gwbl, ydych chi’n ymddiried yn Llywodraeth Cymru i…?

Yn sylweddol uwch neu is o gymharu â 2023 Newid mewn 
ymddiriedaeth ers 

Sefyllfa’r 
Wladwriaeth 2024

Amh

Sylfaen: 687 o oedolion 16-75 oed yn yr Nghymru (ar-lein)

Allwedd: Llawer iawn / cryn dipyn Ddim yn fawr / ddim o gwbl

Gweithio'n dda gyda busnesau ac elusennau

Gweithio'n dda gyda gwasanaethau cyhoeddus/cyrff
sector cyhoeddus eraill

Gwneud penderfyniadau amgylcheddol gyfrifol

Yn gyffredinol, gwneud y peth iawn i gymdeithas

Defnyddio'r dechnoleg ddiweddaraf sydd fwyaf priodol

Canolbwyntio ar anghenion cwsmeriaid, defnyddwyr
gwasanaeth neu ddinasyddion

Cyflawni'r canlyniadau rydych chi eu heisiau

Cyflwyno prosiectau mawr ar amser ac o fewn y gyllideb

Defnyddio deallusrwydd artiffisial yn gyfrifol

Mae ymddiriedaeth yn Llywodraeth Cymru yn gymharol uchel yn ôl 
safonau Llywodraeth y DU

Mae’r siart hwn yn dangos yr un data o gymharu â 
gweinyddiaethau eraill.

Mae ymddiriedaeth yn Llywodraeth Cymru yn 
parhau i fod yn gymharol uchel yn ôl safonau’r DU. 
Mae  canfyddiad afreolaidd bod Llywodraeth  
 Cymru yn llai tebygol o ddefnyddio’r dechnoleg  
 fwyaf diweddar  o gymharu â llywodraethau’r DU  
 a’r Alban. 

C: I ba raddau, os o gwbl, ydych chi’n ymddiried … i …? 

Sylfaen: 5,721 o oedolion 16-75 oed yn y DU (ar-lein) Nodyn: % ymddiriedaeth net (llawer iawn/swm gweddol namyn dim llawer/dim o gwbl)

Gogledd Iwerddon

Egin gwyrdd o bositifrwydd – ond mae pryderon am amddiffyn yn cynyddu 
ymhlith pobl Cymru

Bob blwyddyn, mae ein traciwr optimistiaeth yn 
mapio lefelau optimistiaeth y cyhoedd ar gyfer ystod 
o faterion polisi. Mae traciwr eleni yn canfod bod y 
cyhoedd yng Nghymru – yn gyffredin â gweddill y 
DU –  yn fwy besimistaidd nag optimistaidd. 

Fodd bynnag, bu rhai symudiadau nodedig ers y 
llynedd. Mae nifer y bobl  sy’n meddwl bod y  
 GIG a thai yn debygol o waethygu wedi gostwng 
gyfran sy’n ystadegol arwyddocaol. Felly, er nad 
yw’r cyhoedd yn optimistaidd am unrhyw un o’r 
meysydd hynny, maent yn poeni llai nag yr oeddent 
flwyddyn yn ôl.

Ar ben arall y sbectrwm, mae pryderon am y  
 rhagolygon ar gyfer amddiffyn a diogelwch  
 gwladol wedi codi’n  sylweddol ers y llynedd.

C: Gan feddwl am yr ychydig flynyddoedd nesaf, a ydych chi’n meddwl y bydd pob un o’r canlynol yn gwella, yn 
gwaethygu neu’n aros tua’r un peth yn y DU?

Sylfaen: 697 o oedolion 16-75 oed yng Nghymru (ar-lein) * Yn 2023, yr opsiwn hwn oedd “rhestrau aros y GIG”

gwaethygu ers 

Sefyllfa’r Wladwriaeth 

Allwedd: Yn gwaethygu Aros yr un peth Yn gwella Ddim yn gwybod

Costau byw
Y GIG*

Mewnfudo a diogelwch y ffin
Argaeledd tai fforddiadwy

Gofal cymdeithasol i bobl hŷn, oedolion agored i niwed a phlant
Troseddu a phlismona

Newid hinsawdd
Seilwaith y wlad (e.e. ffyrdd, rheilffyrdd, band eang, ac ati)

Swyddi a thwf economaidd
Anghydraddoldeb rhwng gwahanol ranbarthau

Darparu gofal ar gyfer iechyd meddwl a llesiant pobl
Amgylchedd naturiol y DU (e.e. afonydd, parciau ac anifeiliaid)

Anghydraddoldeb rhwng gwahanol grwpiau mewn cymdeithas
Ein hamddiffyniad a diogelwch gwladol

Cysylltiadau rhyngwladol a lle’r DU yn y byd
Addysg ysgol a’r blynyddoedd cynnar

Masnach gyda gwledydd eraill
Cyfleoedd i oedolion wella eu sgiliau

Defnyddio deallusrwydd artiffisial a thechnolegau uwch eraill
Amddiffyn rhag COVID-19, a chlefydau pandemig newydd

Mae Cymru yn gymharol bryderus am ddyfodol y GIG, seilwaith a masnach

Er ei bod yn ymddangos bod y 
pryderon am ddyfodol y  GIG a thai  
 wedi diflannu,  mae’r ffigurau hyn i 
gyd yn gymharol.

Mae’r cyhoedd yng Nghymru mewn 
gwirionedd yn  poeni mwy am  
 ddyfodol y GIG, seilwaith a masnach  
na chyfartaledd y DU.

Mae’r siart ar y dde yn dangos y 
sgoriau ‘gwella net’ ar gyfer pob 
gwlad ac yn amlygu’r gwahaniaethau 
ystadegol arwyddocaol. 

C: Gan feddwl am yr ychydig flynyddoedd nesaf, a ydych chi’n meddwl y bydd pob un o’r canlynol yn gwella, yn gwaethygu neu’n 
aros tua’r un peth yn y DU? 
 
Yn sylweddol uwch neu’n is na’r cyfartaledd.    Lloegr Yr Alban Cymru Gogledd Iwerddon

Costau byw -41 -41 -46 -49
Mewnfudo a diogelwch y ffin -35 -26 -36 -32

Tai fforddiadwy -31 -28 -32 -36
Troseddu a phlismona -30 -27 -32 -31

Newid hinsawdd -29 -27 -30 -30
Gofal cymdeithasol -28 -29 -29 -28

Y GIG* -24 -29 -30 -34
Diogelu amgylchedd naturiol y DU -22 -19 -19 -12

Anghydraddoldeb rhwng gwahanol grwpiau mewn cymdeithas -20 -23 -22 -21
Anghydraddoldeb rhwng gwahanol ranbarthau -20 -19 -25 -24

Gofal iechyd meddwl -19 -28 -17 -23
Swyddi a thwf economaidd -18 -19 -19 -19

Seilwaith y wlad -16 -21 -21 -16
Ein hamddiffyniad a diogelwch gwladol -13 -11 -18 -11

Cysylltiadau rhyngwladol a lle’r DU yn y byd -12 -10 -14 -16
Addysg ysgol a’r blynyddoedd cynnar -11 -8 -11 -9
Cyfleoedd i oedolion wella eu sgiliau -4 -11 -4 -6

Amddiffyn rhag COVID-19 / clefydau pandemig +6 +4 +4 +9
Defnyddio deallusrwydd artiffisial a thechnolegau uwch eraill +10 +13 +13 +14

Masnach gyda gwledydd eraill 0 -6 -6 0

Gwella net fesul cenedl (gwell namyn gwaeth)   * Yn 2023, yr opsiwn hwn oedd “rhestrau aros y GIG”

Sylfaen: 5,721 o oedolion 16-75 oed yn y DU (ar-lein), 13-19 Rhagfyr 2024.Yn cynnwys yn Lloegr (3836), yr Alban (687), Cymru (697) a Gogledd Iwerddon (501).

Mae saith o bob deg yn dweud y bydd sero net yn cael ei fethu yng Nghymru

Nid yw saith o bob deg o’r  cyhoedd  
 yng Nghymru yn hyderus y bydd y  
 DU yn cyrraedd ei tharged o  
 economi sero net  erbyn 2050, sy’n 
cyfateb yn fras i’n canfyddiadau y 
llynedd. Mae’r un gyfran hefyd yn 
amau targed Llywodraeth Cymru. 

C: Pa mor hyderus, os o gwbl, ydych chi 
y bydd Llywodraeth y DU yn cyrraedd 
ei tharged ar gyfer cyflawni allyriadau 
sero net ar draws yr economi erbyn 
2050?

C: Pa mor hyderus, os o gwbl, ydych chi y bydd yr Alban/Cymru/Gogledd Iwerddon yn 
cyrraedd ei tharged ar gyfer cyflawni allyriadau sero net ar draws yr economi erbyn 
2045/2050?

Sylfaen: 697 o oedolion 16-75 oed yng Nghymru (ar-lein)

Allwedd: Yn hyderus Ddim yn hyderus Ddim yn gwybodYn sylweddol uwch neu is o gymharu â 2023 Newid yn y %
ddim yn hyderus

ers Sefyllfa’r
Wladwriaeth 2024

Gogledd Iwerddon

Mae Cymru yn ffafrio trethi is ond yn disgwyl y gwrthwyneb

Y cwestiwn hwn yn fanwl
Gofynnodd yr arolwg: Fel y gwyddoch, mae’n rhaid i lywodraethau wneud penderfyniadau i osod y cydbwysedd cywir rhwng manteision gwariant cyhoeddus uwch a manteision llai o drethi neu fenthyca cyhoeddus. Pa un o’r 
canlynol, os o gwbl, a ddylai fod yn bolisi gan Lywodraeth y DU, yn eich barn chi, ar gyfer y cydbwysedd rhwng gwariant cyhoeddus a lefelau trethiant a benthyca cyhoeddus yn y dyfodol? A pha rai o’r canlynol, os o gwbl, ydych chi’n 
meddwl fydd yn bolisi gan Lywodraeth y DU ar gyfer y cydbwysedd rhwng gwariant cyhoeddus a threthiant a/neu fenthyca cyhoeddus yn y dyfodol?

P’un a fyddai’n well ganddynt wariant uwch neu drethi is, mae mwy o’r  cyhoedd  
 yng Nghymru yn disgwyl i drethi godi  yn y dyfodol. Mae nifer y bobl sy’n 
disgwyl i drethi gynyddu wedi codi un deg saith pwynt canran ers y llynedd.

Sylfaen: 697 o oedolion 16-75 oed yng Nghymru (ar-lein)

Ddim yn gwybod

Eisiau trethi is a gwariant is 

Yn ffafrio lefelau presennol o

Yn sylweddol uwch neu is

Ddim yn gwybod

Yn disgwyl y lefelau treth a
gwariant presennol

Yn disgwyl gwariant uwch a threthi uwch

Yn sylweddol uwch neu is

+2

+17

47%

22%

14%

14%

Newid ers Sefyllfa’r
Wladwriaeth 2024

Mae ein harolwg blynyddol yn gofyn i’r cyhoedd a fyddai’n well ganddynt 
wariant cyhoeddus uwch neu drethi is. Eleni, mae ein harolwg yn canfod bod y  
 cyhoedd yng Nghymru yn rhanedig yn eu dewis  – er eu bod yn pwyso 
ychydig tuag at groesawu trethi is a gwariant is.

Cipolwg gan arweinwyr 
y sector cyhoeddus

Cipolwg gan arweinwyr y sector cyhoeddus

Am fwy na degawd, mae ein hadroddiadau 
Sefyllfa’r Wladwriaeth wedi’u llywio gan 
gyfweliadau ag uwch-swyddogion o bob 
rhan o’r sector cyhoeddus. 

Eleni fe wnaethom gyfweld â mwy nag 80 o arweinwyr y 
sector cyhoeddus, gan gynnwys gwleidyddion, uwch-weision 
sifil, arweinwyr yr heddlu, prif weithredwyr cynghorau a 
swyddogion y GIG. 

Mae’r adran hon o Sefyllfa’r Wladwriaeth yn nodi cipolwg o’n 
cyfweliadau ymchwil yng Nghymru. Gellir ei darllen ochr yn 
ochr ag adroddiad y DU i gael darlun ehangach.

Pethau allweddol i fyfyrio arnynt

Mae etholiad Senedd 2026 eisoes yn amlygu 
ar y gorwel
Ar ôl degawdau o sefydlogrwydd cymharol yng 
ngwleidyddiaeth Cymru, mae’r blynyddoedd 
diwethaf wedi gweld rhai newidiadau cyflym 
ar frig y llywodraeth. Mae ethol gweinyddiaeth 
newydd yn San Steffan wedi ychwanegu 
at yr ymdeimlad hwnnw o newid, ac wedi 
canolbwyntio sylw ar etholiad Senedd 2026 – y 
gyntaf o dan set newydd o reolau etholiadol.

Mae’r ffydd mewn sero net yn parhau i fod 
yn gryf ond mae arweinwyr yn synhwyro 
gostyngiad o ran blaenoriaeth, cyflymder a 
chynnydd
Mae newid yn yr hinsawdd yn parhau i fod yn 
broblem fawr i lawer o arweinwyr ar draws y 
sector cyhoeddus ond nid yw’r flaenoriaeth y 
mae llawer am iddo fod. Dywedodd cyfweleion 
wrthym fod pwysau di-baid o ddydd i ddydd yn 
eu gadael heb fawr o led band nac adnoddau 
i wneud cynnydd ar y ffordd i sero net. Ar yr 
un pryd, mae’n ymddangos bod diddordeb y 
cyhoedd – a’r brys gwleidyddol a ddaw yn ei sgil 
– wedi lleihau.

Rhaid i seilwaith baratoi’r ffordd at dwf
Archwiliodd ein cyfweliadau farn arweinwyr y sector 
cyhoeddus am dwf economaidd, gan ddod o hyd i 
ystod o safbwyntiau gwrthdrawiadol. Roedd nifer o 
seneddwyr yn cwestiynu ymgysylltiad Llywodraeth 
Cymru â busnes, tra oedd prif weithredwyr cynghorau 
yn dweud wrthym fod gwariant y llywodraeth ar 
seilwaith yn allweddol.

Mae dewisiadau anodd ond cyfleoedd 
trawsnewidiol yn aros am y llywodraeth nesaf i 
Gymru
Dywedodd arweinwyr y sector cyhoeddus wrthym 
y bydd dewisiadau gwariant anodd yn aros am y 
llywodraeth nesaf i Gymru. Ond roedden nhw hefyd 
yn dadlau y bydd mandad newydd yn agor cyfleoedd 
trawsnewidiol yn y system y gall y weinyddiaeth nesaf 
fwrw ymlaen â hwy.

Llywodraeth leol: ad-drefnu, diwygio neu gwtogi?
Siaradodd sawl un o’r cyfweleion am fanteision ac 
anfanteision ad-drefnu llywodraeth leol – ond dadleuodd 
rhai mewn llywodraeth leol mai’r cwestiwn pwysicaf yw 
beth i’w ddiwygio yn hytrach nag a ddylid ei had-drefnu. 

Y gofyn cyntaf ar unrhyw lywodraeth 
yw gwybod y gellir ei disodli.
Mae hynny’n beth iach.
Aelod o’r Senedd

Mae etholiad Senedd 2026 eisoes yn amlygu ar y gorwel

Mae etholiad Senedd 2026 eisoes yn amlygu ar y gorwel

Ar ôl degawdau o sefydlogrwydd cymharol 
yng ngwleidyddiaeth Cymru, mae’r 
blynyddoedd diwethaf wedi gweld rhai 
newidiadau cyflym ar frig y llywodraeth.

Mae ethol gweinyddiaeth newydd yn San Steffan wedi 
ychwanegu at yr ymdeimlad hwnnw o newid, ac wedi 
canolbwyntio sylw ar etholiad Senedd 2026 – y gyntaf o dan 
set newydd o reolau etholiadol.

Yn ein cyfweliadau, mae arweinwyr yn cydnabod bod 
symudiadau gwleidyddol yn rhan iach o fywyd y sector 
cyhoeddus ac i’w croesawu. Nododd rhai ymdeimlad 
cynyddol o frys gan Lywodraeth Cymru i gyflawni ei 
hymrwymiadau cyn yr etholiad nesaf, ac yn enwedig 
i ysgogi twf economaidd. 

Mae gan San Steffan agenda pum mlynedd 
newydd ond, yng Nghymru, mae gennym ni 
12 i 18 mis cyn yr etholiad. Ac mae diwygio’r 
Senedd yn golygu  y gallem weld newid  
 cenedliadol. 
Uwch-was Sifil

Y pedair colofn cynaliadwyedd yng Nghymru 
yw’r rhai economaidd, cymdeithasol, 
amgylcheddol a diwylliannol, ond mae’r  
 cydbwysedd wedi symud i’r un  
 economaidd  ers etholiad y DU.
Cyfarwyddwr, Corff Hyd Braich

Mae Llywodraeth Cymru 
wedi cael cyfnod cythryblus 
gyda thri phrif weinidog ar 
ôl blynyddoedd o 
sefydlogrwydd eithriadol. A 
chyda etholiad cyffredinol 
hefyd, a beth mae hynny’n 
ei olygu i Gymru, does dim 
dwywaith bod newid yn 
yr arfaeth.
Uwch-was Sifil

Y risg yw aros yn adweithiol.
Ni allwch fod yn strategol a bod ar y 
blaen gyda materion fel yr hinsawdd 
pan fyddwch ar y droed ôl yn barhaol.
Prif Weithredwr Cyngor

Mae dewisiadau anodd ond cyfleoedd trawsnewidiol yn aros am y 
llywodraeth nesaf i Gymru

Mae dewisiadau anodd ond cyfleoedd trawsnewidiol yn aros am y 
llywodraeth nesaf i Gymru

Mae cynnydd ar faterion 
digidol yn ymwneud â 
gwneud penderfyniad, 
gosod strategaeth, a’i 
chyflawni. Mae cyllid 
cynaliadwy yn her enfawr. 
Mae’n rhaid i ni neilltuo 
arian ar gyfer diwygio a 
chyflawni. 
Prif Weithredwr, Corff Hyd Braich

Dywedodd arweinwyr y sector cyhoeddus 
wrthym y bydd dewisiadau gwariant 
anodd yn aros am y llywodraeth nesaf 
i Gymru. Ond roedden nhw hefyd yn 
dadlau y bydd mandad newydd yn agor 
cyfleoedd trawsnewidiol yn y system y gall 
y weinyddiaeth nesaf fwrw ymlaen â hwy.

Dywedodd rhai wrthym fod angen mwy o led band arnynt 
i gyflawni diwygiadau a galwodd eraill am fwy o gyfeiriad o 
ganol y llywodraeth.

Ni allwn drawsnewid, ond  rydym yn cadw’r    
 drws ar agor.  
Cyfarwyddwr, Corff Hyd Braich

Rhoddodd y gyllideb fwy o arian inni ac mae 
cannoedd o  filiynau’n swnio’n fawr ond 
gwnewch y symiau: mae hanner ar gyfer 
dyfarniadau cyflog y sector cyhoeddus y 
cytunwyd arnynt eisoes, yna mae angen i ni 
roi trefn ar restrau aros y GIG, wedyn  nid  
 oes llawer  ar ôl.
Uwch-was Sifil

Dylem dderbyn nifer yr awdurdodau 
lleol sydd gennym a gwneud iddo 
weithio. Os ydych chi eisiau diwygio, 
o leiaf gwnewch hynny am reswm, 
nid dogma. A fydd yn gwella’r 
gwasanaethau?  
Prif Weithredwr, Llywodraeth Leol

Llywodraeth leol: ad-drefnu, diwygio neu gwtogi?

Llywodraeth leol: ad-drefnu, diwygio neu gwtogi?

Pe bai’r sector gwirfoddol yn mynd ar streic, 
byddai Cymru’n dod i stop – ond efallai y 
byddai’r llywodraeth yn  sylweddoli pa mor    
 berthnasol ydyn ni. 
Cyfarwyddwr, Sector Gwirfoddol

 Gofal cymdeithasol yw’r broblem  
 anhydrin.  Nid wyf yn gwybod beth fydd 
adolygiad Casey yn ei ychwanegu at yr hyn yr 
ydym eisoes yn ei wybod yn barod.
Prif Weithredwr, Llywodraeth Leol

Soniodd sawl cyfwelai am fanteision ac 
anfanteision ad-drefnu llywodraeth leol.

Efallai fod y drafodaeth wedi’i chyffroi gan ddatblygiadau dros 
y ffin, ond dywedodd arweinwyr ar draws y sector cyhoeddus 
wrthym fod y cwestiwn am a ddylid lleihau nifer awdurdodau 
lleol Cymru yn parhau i fod yn ddadl fyw.

Roedd rhai mewn llywodraeth leol yn dadlau mai’r cwestiwn 
sy’n pwyso mwyaf yw beth i’w ddiwygio yn hytrach nag a 
ddylid ad-drefnu. Roedd yr awgrymiadau a ddyfynnwyd amlaf 
ar gyfer diwygio helaeth yn ymwneud â gofal cymdeithasol 
ac am ymgysylltu’n well â’r sector gwirfoddol mewn 
gwasanaethau lleol.

Mae’r sector cyhoeddus yng 
Nghymru yn llawer rhy 
gymhleth. Ni ddylem gael 
22 awdurdod lleol mewn 
gwlad o dair miliwn a 
hanner o bobl. Mae hynny 
tua’r un peth â Birmingham.
Uwch-was Sifil

Mae angen i dwf ymwneud â 
chefnogi busnes – a dyna ni. 
Ond mae Llywodraeth Cymru 
yn ddrws caeedig i fusnes ac 
entrepreneuriaeth.
Aelod o’r Senedd

Rhaid i seilwaith baratoi’r ffordd at dwf

Rhaid i seilwaith baratoi’r ffordd at dwf

Mae San Steffan ar ein hôl ni 
o ran trafnidiaeth integredig.
Ein gwahaniaeth mawr 
yw bod gennym ni 
weledigaeth, rydyn ni’n 
gwybod i ble rydyn ni’n 
ceisio cyrraedd a beth sydd 
angen i ni ei wneud. Ar 
draws ein partneriaid, nid 
ydym yn cytuno ar bopeth, 
ond rydym yn cytuno ar 
ddigon i symud ymlaen.
Cyfarwyddwr, Corff Hyd Braich

Archwiliodd ein cyfweliadau farn 
arweinwyr y sector cyhoeddus am dwf 
economaidd, gan ddod o hyd i ystod o 
safbwyntiau gwrthdrawiadol.

Roedd nifer o seneddwyr yn cwestiynu ymgysylltiad 
Llywodraeth Cymru â busnes, tra oedd prif weithredwyr 
cynghorau yn dweud wrthym fod gwariant y llywodraeth ar 
seilwaith yn allweddol. Gofynnodd arweinwyr eraill a oedd 
twf yn gwrthdaro â nodau eraill y llywodraeth, ac nid lleiaf ei 
hymrwymiadau amgylcheddol.

Dywedodd arweinwyr wrthym hefyd am y llwyddiannau sy’n 
dod i’r amlwg yn seilwaith trafnidiaeth Cymru, wedi’u hysgogi 
gan eglurder gweledigaeth a gwaith  
partneriaeth cryf.

Mae gan Lywodraeth Cymru agenda twf 
enfawr ond mae gan honno’r gallu i wrthdaro 
â’r amgylchedd.  Rydym yn dal i adeiladu  
 ar orlifdiroedd ac nid yn adeiladu  
 amddiffynfeydd.  Neu rydyn ni’n adeiladu 
amddiffynfeydd concrit yn lle rhai sy’n 
seiliedig ar natur oherwydd ei fod yn rhatach 
ac yn gyflymach.
Cyfarwyddwr, Corff Hyd Braich

Mae’r rhan fwyaf o awdurdodau lleol yn 
cefnogi’r syniad y  bydd buddsoddiad  
 mewn seilwaith gan y llywodraeth  
 ganolog yn ysgogi twf. 
Prif Weithredwr Cyngor

Nid oes gennym ni’r bobl i godi 
ffermydd gwynt, na gweithio ar ynni’r 
llanw. Nid yw’r agenda werdd yn 
mynd i unman.
Aelod o’r Senedd

Mae’r ffydd mewn sero net yn parhau i fod yn gryf ond mae arweinwyr yn 
synhwyro gostyngiad o ran blaenoriaeth, cyflymder a chynnydd

Mae’r ffydd mewn sero net yn parhau i fod yn gryf ond mae arweinwyr yn 
synhwyro gostyngiad o ran blaenoriaeth, cyflymder a chynnydd

Mae newid yn yr hinsawdd yn parhau i 
fod yn broblem fawr i lawer o arweinwyr 
ar draws y sector cyhoeddus ond nid yw’r 
flaenoriaeth y mae llawer am iddo fod.

Dywedodd cyfweleion wrthym fod pwysau di-baid o ddydd 
i ddydd yn eu gadael heb fawr o led band nac adnoddau i 
wneud cynnydd ar y ffordd i sero net. Ar yr un pryd, mae’n 
ymddangos bod diddordeb y cyhoedd – a’r brys gwleidyddol 
a ddaw yn ei sgil – wedi lleihau.

 Mae’r hinsawdd yn dechrau cwympo  
ar agendâu pobl ac mae pethau eraill yn 
eu poeni nhw fwy, fel iechyd a thai. Araf 
fydd y buddion economaidd, ond mae’r holl 
dystiolaeth yn dweud wrthym y bydd  
 swyddi a sgiliau gwyrdd yn cyflwyno  
 mantais gystadleuol sylweddol  yn y 
tymor canolig i dymor hir.
Uwch-was Sifil

Mae miliynau o bunnoedd mewn cronfeydd 
buddsoddi ac  nid yw’r sector cyhoeddus  
 yn manteisio  ar ddim ohono.
Cyfarwyddwr, Corff Hyd Braich

Nid yw sero net ar frig y 
rhestr o bell ffordd.
Aelod o’r Senedd



Gweledigaeth y 
sector cyhoeddus am y 
dyfodol o’r tu mewn

Gweledigaeth y sector cyhoeddus ei hun ar gyfer 2035

Archwiliodd ein cyfweliadau sut mae arweinwyr 
y llywodraeth a gwasanaethau cyhoeddus am i’w 
sefydliadau a’u gwasanaethau edrych ymhen deng 
mlynedd.

Mae eu hymatebion ar y cyd yn rhoi cipolwg ar sut y gallai’r llywodraeth a 
gwasanaethau cyhoeddus edrych yn 2035.

Mae’r adran hon o Sefyllfa’r Wladwriaeth yn crynhoi eu ffordd o feddwl ac yn 
cynnig gweledigaeth 2035 o’r sector cyhoeddus o’r tu mewn.

Pethau allweddol i fyfyrio arnynt
Gofynnodd ein cyfweliadau i arweinwyr am eu gobeithion ar gyfer y sector cyhoeddus yn 2035. Gyda’i 
gilydd, mae eu hymatebion yn rhoi cipolwg i’r dyfodol. Diffinnir eu gweledigaeth gan y bedair nodwedd 
ganlynol:

Mae rhyngweithio â’r llywodraeth yn 
llyfn i’r dinesydd, a defnyddir technoleg, 
gan gynnwys deallusrwydd artiffisial, i roi 
i weithwyr ar y rheng flaen yr wybodaeth 
sydd ei hangen arnynt ar adeg gwneud 
penderfyniad.

Mae gwasanaethau cyhoeddus lleol 
yn gweithio ar y cyd, yn enwedig ar 
fesurau ataliol, ac yn sicrhau llwybrau 
di-dor rhyngddynt i ddinasyddion. Maent 
yn ymgysylltu â’r sector gwirfoddol fel 
partner cyflenwi ac yn cydgynhyrchu 
gwasanaethau â’r cyhoedd.

Bydd meddwl yn seiliedig ar le yn dod 
i’r brig o’r diwedd. Bydd yn caniatáu ar 
gyfer adfywiad yn ein cymunedau sy’n 
cynnwys trafnidiaeth integredig, ffyrdd 
newydd o gael mynediad at wasanaethau 
iechyd, a chynlluniau twf cydgysylltiedig.

Mae penderfyniadau gan y llywodraeth 
wedi’u gwreiddio yn y buddiant hirdymor, 
gyda mesur a gwerthuso wedi’u 
hymgorffori yn y broses a materion 
masnachol yn cael eu hystyried fel mater 
o drefn. Mae’r llywodraeth ganolog yn llai 
gyda mwy o eglurder ynghylch rolau a 
phwrpas.

1.

2.

3.

4.

Gweledigaeth y sector cyhoeddus ar gyfer 2035 (graffigyn wedi’i gyflwyno dros dair sleid)

Daeth ein cyfweliadau ag arweinwyr y llywodraeth a’r sector cyhoeddus â’u gweledigaeth eu 
hunain i’r amlwg ar gyfer 2035

Cliciwch ar y botymau i ddarllen mwy



Safbwynt y bobl sy’n ei defnyddio a’r bobl sy’n ei rhedeg | Sefyllfa’r Wladwriaeth 2025: Cymru36

Casgliad ac 
argymhellion



Safbwynt y bobl sy’n ei defnyddio a’r bobl sy’n ei rhedeg | Sefyllfa’r Wladwriaeth 2025: Cymru37

Casgliad ac argymhellion
Ein hargymhellion

Mae ein hymchwil yn tynnu sylw at bedwar argymhelliad:

Gosod gweledigaeth hirdymor ar gyfer y sector 
cyhoeddus a sut y bydd yn gwella bywyd yng Nghymru. 
Dywedodd arweinwyr y sector cyhoeddus wrthym eu bod am  
 weld diwygiadau beiddgar  a fydd yn gweld gwasanaethau’n 
fwy cydgysylltiedig, yn canolbwyntio’n fwy ar y dinesydd, ac 
yn manteisio’n well ar botensial technoleg. Er bod cynlluniau 
presennol Llywodraeth Cymru yn canolbwyntio ar ddatrys 
heriau uniongyrchol y sector, mae ein hymchwil yn awgrymu  
 bod angen gweledigaeth hirdymor ar gyfer y sector.  
Gallai’r weledigaeth honno fynd y tu hwnt i ddatrys problemau’r 
sector i roi darlun cymhellol o sut olwg allai fod ar Lywodraeth 
Cymru a gwasanaethau cyhoeddus yn y dyfodol, sut deimlad 
gallai gweithio ynddynt fod, a beth y gallent ei gyflawni i’r 
cyhoedd. 

Creu mwy o sŵn am yr agenda werdd.
Mae ein hymchwil yn canfod bod y cyhoedd yn poeni 
llai am newid hinsawdd – a’u bod efallai hyd yn oed yn 
hunanfodlon – ac mae arweinwyr y sector cyhoeddus yn 
pryderu na fydd targedau sero net yn cael eu cyrraedd. 
Mae hynny’n awgrymu  bod angen dybryd i bob  
 sefydliad a busnes sy’n ymwneud â phontio i sero  
 net  i gynnwys y cyhoedd yn yr agenda hinsawdd a 
pham ei bod yn bwysig.

1. 2.

Casgliad ac argymhellion
Ein hargymhellion

Mae ein hymchwil yn tynnu sylw at bedwar argymhelliad: (Parhad)

Tyfu llwyddiannau technoleg ‘effaith 
eurgylch’ y sector cyhoeddus. 
Er bod sylwebaeth yn aml yn canolbwyntio ar y 
problemau, mae sector cyhoeddus y DU  wedi  
 cyflwyno rhai defnyddiau o dechnoleg o’r  
 radd flaenaf.  Yn hytrach nag ail-greu atebion 
newydd bob tro, dylai’r sector ystyried sut y gall 
dyfu ei enghreifftiau gorau – y prosiectau ag effaith 
eurgylch – i greu defnyddiau newydd. Mae hynny’n 
creu cyfle i ddefnyddio llwyddiannau technolegol 
sydd wedi’u profi fel cyfrwng ar gyfer cydgyfeirio 
systemau a phrosesau ar draws y sector. Gallai 
hynny ganiatáu  ar gyfer rhyngweithredu hyd  
 yn oed yn fwy effeithiol rhwng gwasanaethau  
 ac enillion cynhyrchiant sylweddol  os bydd 
sefydliadau lluosog yn defnyddio’r un systemau 
digidol. Yn allweddol i gael hyn yn iawn byddai 
cydnabyddiaeth glir o’r manteision profedig a 
pharodrwydd i lywodraeth fod yn gyfarwyddol ar 
draws y sector cyhoeddus.

Darparu ffigurau rheolaidd ar ‘fwlch y sector 
cyhoeddus’. 
Mae ein harolwg yn dangos bod y cyhoedd yn deall  
 y pwysau ariannu ar wasanaethau cyhoeddus. 
Caiff y farn honno ei llywio gan ddiweddariadau 
rheolaidd ar gyflwr cyllid cyhoeddus a setliadau 
cyllidebol ar draws y sector cyhoeddus. Yr hyn sydd ar 
goll yw barn ar y bwlch rhwng yr hyn y gall y setliadau 
arian hynny ei gyflawni yn erbyn y gofynion sydd arnynt 
– fel nifer y lleoedd mewn carchardai sydd ar gael a’r 
nifer sydd eu hangen.  Gallai data a thryloywder  
 ar y bwlch hwnnw helpu’r cyhoedd i ddeall y  
 cyfaddawdau  a sut y byddai angen i’r sector leihau’r 
galw (yn yr achos hwn, lleihau nifer y carcharorion), 
gwella cynhyrchiant (gwneud gwell defnydd o gapasiti 
carchardai), neu gael mynediad at gyllid ychwanegol 
(adeiladu mwy o garchardai) i’w gau.

3. 4.



Safbwynt y bobl sy’n ei defnyddio a’r bobl sy’n ei rhedeg | Sefyllfa’r Wladwriaeth 2025: Cymru39

Cysylltiadau

Charlotte Pickles
Cyfarwyddwr 
Reform

charlotte.pickles@reform.uk

 @ce_pickles

Dave Tansley
Uwch-bartner Ymarfer 
De-orllewin Lloegr a Chymru
Deloitte

dtansley@deloitte.co.uk

Ed Roddis
Pennaeth Ymchwil y Sector Cyhoeddus
Deloitte

eroddis@deloitte.co.uk

 @EdRoddis

Ian Howse
Uwch-bartner Cymru 
Deloitte

ihowse@deloitte.co.uk

  www.linkedin.com/in/ian-howse

Liz Jones
Uwch-bartner Cymru 
Deloitte

lizjones@deloitte.co.uk

  www.linkedin.com/in/
liz-jones-deloitteuk

mailto:charlotte.pickles%40reform.uk?subject=
https://twitter.com/ce_pickles
mailto:eroddis%40deloitte.co.uk?subject=
https://twitter.com/EdRoddis
mailto:ihowse%40deloitte.co.uk?subject=
https://www.linkedin.com/in/ian-howse-b817181a/
mailto:lizjones%40deloitte.co.uk?subject=
http://linkedin.com/in/liz-jones-deloitteuk
http://linkedin.com/in/liz-jones-deloitteuk


Mae’r cyhoeddiad hwn wedi’i ysgrifennu mewn termau cyffredinol ac rydym yn argymell eich bod yn cael cyngor proffesiynol cyn gweithredu neu ymatal rhag gweithredu ar unrhyw ran o gynnwys y 
cyhoeddiad hwn. Nid yw Deloitte (LLP) yn derbyn unrhyw gyfrifoldeb am unrhyw golled a achosir i unrhyw berson sy’n gweithredu neu’n ymatal rhag gweithredu o ganlyniad i unrhyw ddeunydd yn 
y cyhoeddiad hwn.

Mae Deloitte LLP yn bartneriaeth atebolrwydd cyfyngedig sydd wedi’i chofrestru yng Nghymru a Lloegr gyda’r rhif cofrestredig OC303675 a’i swyddfa gofrestredig yn 1 New Street Square, Llundain 
EC4A 3HQ, y Deyrnas Unedig. 

Deloitte LLP yw aelod cyswllt y Deyrnas Unedig o Deloitte NSE LLP, cwmni sy’n aelod o Deloitte Touche Tohmatsu Limited, cwmni preifat cyfyngedig trwy warant yn y DU (“DTTL”). Mae DTTL a phob 
un o’i aelod gwmnïau yn endidau annibynnol ac ar wahân yn gyfreithiol. Nid yw DTTL na Deloitte NSE LLP yn darparu gwasanaethau i gleientiaid. Gweler www.deloitte.com/about i ddysgu mwy am 
ein rhwydwaith byd-eang o aelod-gwmnïau.

© 2025 Deloitte LLP. Cedwir pob hawl.

Wedi’i ddylunio a’i gynhyrchu gan 368 yn Deloitte. J40793-1

Cynlluniwyd gan Core Creative Services. RITM2059679


	Cynnwys
	page 2

	Next page 2: 
	页面1: 

	Go to Contents 2: 
	页面1: 

	Go to Next page: 
	页面9: 
	页面39: 

	Go to Previous page: 
	页面9: 
	页面39: 

	Go to ToC page: 
	页面9: 
	页面39: 

	zoomPU4: 
	PUZoomed 5: 
	Go to Next page 2: 
	页面10: 

	Go to Previous page 2: 
	页面10: 

	Go to ToC page 2: 
	页面10: 

	Go to Next page 6: 
	页面36: 

	Go to Previous page 6: 
	页面36: 

	Go to ToC page 6: 
	页面36: 

	_btn_Economy 2: 
	_btn_Transport 2: 
	_btn_LS 2: 
	_btn_Healthcare 2: 
	_btn_Tech 2: 
	_btn_Defence 2: 
	_btn_Env 2: 
	_btn_SC 2: 
	_btn_Police 2: 
	_btn_Energy 2: 
	_btn_Govt 2: 
	PU1_CGovt 2: 
	PU2_Technology 2: 
	PU3_Energy 2: 
	PU4_Environment 2: 
	PU5_Economy 2: 
	PU6_LocalServ 2: 
	PU7_Healthcare 2: 
	PU8_SocialCare 2: 
	PU9_Police 2: 
	PU10_Transport 2: 
	PU11_Defence 2: 
	Previous page: 
	页面40: 

	Go to Contents: 
	页面40: 

	Go to ToC page 8: 


